
NUUSBRIEF  - Jan 2012
Neem kennis van NDABA se Algemene Jaarvergadering 21 Januarie 2012 om 14:00 by Groenkloof bamber 

Onthou om ledegeld vir 2012 te betaal R80  en ‘n aansoekvorm te voltooi!!!! 

Alaml moet ‘n aansoekvorm voltooi, al is jy reeds ‘n lid!
1. Plekbesprekings

Amanda Louw

082 892 3406




012 654 3315



amandam@lantic.net (verkieslik e-pos)


Let wel: 
  


· Vind uit of daar plek op die roete is, bel of e-pos.

· Betaal dan jou geld in (gee aanduiding vir watter roete en wie jy is)

· Slegs as volle betaling gedoen is, is bespreking finaal.
· As jy betaal het vir ‘n stap het jy onderneem om die stap te gaan stap. Geen gelde sal aan jou terugbetaal word, tensy iemand anders in jou plek kan gaan nie.

· E-pos of faks bewys  van betaling. SMS sal ook goed wees.
2. Groenkloof Program (van Paul du Preez)
Die plek
Na aanleiding van die baie positiewe terugvoer van die vorige 2 jaarvergaderings het bestuur besluit om weereens die hele Groenkloof BAMBER in die Groenkloof Natuur reservaat naby die Fonteinedal kamp te bespreek  vanaf Vrydag middag 16:00 tot Sondag middag 12:00. Moet asb nie Vrydag voor 16:00 opdaag nie en ook nie later as 18:00 nie.

Toegang
Toegang by die hek sal geskied per naamlys wat vooraf ingedien moet word, dus bespreking is verpligtend voor Vrydag 13 Januarie. Jy sal nie by die reservaat toegelaat word tot Ndaba se vergadering as jou naam nie op die lys is nie! Ons het die vorige 2 jaar enkele gevalle gehad waar stappers as dagbesoekers by die hek inkom en dan die vergadering kom bywoon, dit plaas Ndaba in ‘n baie ongunstige posisie, gee asseblief julle samewerking.
Koste
Bestuur het besluit dat die klub ‘n redelike deel sal  bydra om die koste so laag as moontlik te hou. Dus al woon jy net die vergadering en die braai by is dit steeds ‘n  billike prys. Die koste  is R90 per persoon, ongeag die tydperk wat jy wil  bywoon. Die R90 sluit die vogende in:  
· 2 aande se oornag.
· braai hout, pap en sous vir Vrydagaand (bring eie vleis).
· braai hout, pap, sous, broodrolletjies, slaai, 'n braaipakkie en poeding  vir Saterdag
Die program
Vrydag 20 Januarie
· 16:00 tot 18:00: daag op en pak uit

· 18:00 braai, kuier, pap en sous word voorsien (Bring eie verdere eet en drinkgoed en eetgerei)

· 20:00 Andries gaan vir ons ‘n Naukluft skyfie vertoning op laptop aanbied, jy kan dit nie mis nie!( indien iemand ‘n proxima projekter of groot monitor het, laat weet asb)

Saterdag 21 Januarie

· 07:00 tot ongeveer 11:00: Stap die 10.5km Wit roete

· 11:00 Beginners demo van hoe om ‘n sak  te pak, te pas en te verstel, en sommer ‘n klomp wenke vir voornemende en nie so ervare stappers. Bring gerus jou sak en         toerusting saam as jy wil.

· 14:00 tot 16:00 Vergadering

· 16:00 Braai ( bring eie drinkgoed en eetgerei asb). Bring asb ‘n  slaai, dit maak dit net nog lekkerder as ons almal deel. Laat weet  asb wat jy wil bring dan kan ons kyk wat ons kort of reeds het.
· 18: 00 Die hek sluit vir die wat moet huistoe. Daar kan met die hekwag gereel word vir later.

Sondag 22 Januarie

· 07:00 Stap een of albei die kort roetes (4km en 3.5km)

Ander aktiviteite

· As jy jou tentjie wil kom opslaan, jy is meer as welkom, koste is dieselfde, laat weet net vooraf asb. Karavane word nie toegelaat nie en krag mag ook nie aangelê word na die tent nie. Daar is genoeg ligte.

· Daar is ‘n swembad

· Daar is ‘n 14km 4x4 roete,’n 6km roete wat per motor gery kan word, bergfietse asook perderoetes.

Algemeen
Jy kan jou naweek inrig soos jy wil en deelneem aan wat jy wil. Sou jy ook ‘n bydrae of aanbieding wil doen, laat weet!
Aanwysings en kaart sal nader aan die tyd gestuur word.
Lede het voorkeur aangesien hulle die nuusbrief eerste kry, so bespreek en betaal asb dadelik daar is net 30 plekke!

Stapgroete

Paul

0813992555
3. Roetes vir 2012
	Datum
	Roete
	Waar
	Tipe
	Dae
	Kilos
	Koste

	20-22 Jan
	Groenkloof + Alg Jaarvergadering
	dagstap
	Fonteine
	 
	2
	R 90.00

	29-Jan
	Dome Poele
	dagstap
	Magaliesberg
	 
	1
	R 40.00

	10-12 Feb
	Angels Wing
	basis
	Clarens
	Totaal 16
	2
	R 260.00

	9-11 Maart
	Kranskloof
	basis
	Carolina
	 
	2
	R 250.00

	3-8 April
	Giants Cup
	rugsak
	Sani Pass
	 
	5
	R570.00

	20-22 April
	Bokkraal
	basis
	Groot mariko
	 
	2
	Tentatief

	19-24 Mei
	Visrivier
	rugsak
	Ais-Ais Namibië
	Totaal 80
	5
	R250.00 slegs stap

	Mei
	Uitsoek
	rugsak
	Nelspruit
	 
	 
	Tentatief

	Junie
	De Wagensdrift
	Basiskamp
	 
	 
	 
	Tentatief

	Julie
	
	 
	 
	 
	 
	Tentatief

	Aug
	Nylsvlei
	basiskamp
	Nylstroom
	 
	 
	Tentatief

	Aug
	Botaniese Tuine Roodepoort 
	dagstap
	 
	 
	 
	Tentatief

	5 - 11 Sept
	Otter
	rugsak
	Tsitsikamma
	 
	5
	R830  dep R500

	26 Sep - 2 Okt
	Otter
	rugsak
	Tsitsikamma
	 
	5
	R830  dep R500

	Sept
	Summit
	rugsak
	Rustenburg
	 
	 
	Tentatief

	Okt
	Eye view
	Basis
	Rustenburg
	 
	 
	Tentatief

	19-21 Okt
	Weesgerus
	Kampnaweek
	Nylstroom
	
	
	Magalies   *

	Nov
	Kingdom
	basis
	Witbank
	 
	 
	Tentatief

	Des
	Injasuti
	Kanp
	Drakens
	 
	 
	Tentatief


*
Bespreek by Magalies Voetslaan, Wilma du Plooy 
4. Giants Cup Program

2 April ry ons na Sani Loge en slaap die aand daar in hulle backpackers, ingesluit in die prys.

3 April los ons die voertuie by Sani Loge en begin te stap.

3 tot 7 April stap.

7 April Steve Botha neem die  bestuurders terug om die voertuie by Sani Loge te kry, ingesluit in die prys.

7 April almal oornag by Bushman’s Nek Hut.
8 April ry terug. 
Totale koste R570.00
Ek (Andries) beplan om reeds Sondag 1 April te ry tot by Sanie Loge en daar te oornag, dit is nie ingesluit nie en moet ekstra bespreek word. 2 April ry ek op met Sanipas tot in Lesoto en weer terug tot by Sani Loge en gaan voort met die program soos reeds genoem. Indien jy reeds bespreek het, laat weet Andries indien jy belangstel om ook Sanipas te ry en ook wil bespreek by Sani Loge.
Totale koste R570 + R110 = R680.00
5. Roete gestap in Desember

Fanie Botha (van Bernard Fossati).

Die Fanie Botha het toe aan al die verwagtings voldoen, moeilikheidsgraad, lowergroen plantegroei en volop vloeiende water met genoeg watervalle. Vir die leke was die voorafbeplanning en pak van die rugsak 'n uitdaging, gewig versus genoeg goeters vir die onbekende. Het darem die kombinasie nie te sleg reggekry, aldus Annetjie wat al vertroud is.

Dag een vanaf Ceylon hut was begin met 'n ligte reentjie en volop mis. Na die gly, gly teen die eerste bult op het dit ophou reën en was elke tree genotvol. Ons het lekker aan die bo punt van Lone Creek Falls deurgebring, na die geluide geluister.  Die natuur en water geniet voor ons die laaste deel na Maritzbos aangepak het. Ons was vroeg by Maritzbos hut en kon dus in die hitte die yskoue stort wat 'n vinnige in en uit proses is makliker handteer. Vroegaand na ete was ons vermaak deur die honderde vuurvliegies wat met hulle morsekode met mekaar kommunikeer. Virginia se poging om hulle te lok met haar flits het gefaal. Daar was geen wolke om die prag van die volmaan weg te steek nie en Annatjie het besluit om op die stoep te slaap om als van die geel maan  in te neem. Volmaan in die bos met geen elektrisiteit is baie spesiaal.

Dag twee was die hoogtepunt. Kruis en dwars oor die bergstroom met die tropiese plantegroei, gladde klippe, pragtige watervalle en swempoele.Het verstaan hoekom Anel met twee stapstokke die gladde steiltes aandurf. Na die klim… klim… klim tot bo het ons die groen woud verlaat en het die son ons lekker beetgekry vir die laaste ses kilometer tot by Stables hut. Die kaalvoetrus en halfwarm stort het alle pyn gedoof.

Dag drie was ons al 6vm in die pad. Kuier kuier het ons die een afdraai gemis en wat eintlik 'n uur en half se stap is word so 3 ure. Niks fout met dit nie, ons is mos daar om te stap en terselfdertyd te leer.

Sielstevrede en vredevol kon ons huistoe gaan.

Dankie aan Annatjie as stapleier, Anel vir die lekker gesels en 4 beginners met 'n nuwe horison. 

Bernard 
Groete

NDABA Bestuur
